
	Bybelstudie

Is die God van die Ou Testament ook die God van die Nuwe Testament?
Saamgestel deur: Harry van Huyssteen

Daar is baie benaderings wat gevolg kan word om bostaande te bevestig. Ons kan nou na een van die baie kyk, gebaseer op: 

Haar Nageslag sal jou kop vermorsel
1. Inleidend:
‘n Mens sien vandag in baie gelowe dat daar ikone voorgestel word. Baie van hierdie voorstellings is die van ‘n vrou wat met ‘n baba sit en het ook ‘n stralekrans om haar kop. Sy sit dan, in baie gevalle, ook met haar een voet op die kop van ‘n slang? Daar is baie verskillende name vir haar gegee, soos byvoorbeeld die Hemelkoningin, Assyris, Krishna, ensomeer. Kan die profesie in Genesis 3:15 verwys na enige van hierdie?
2. Die Nageslag van die vrou Genesis 3:15
Die Here se woorde aan die slang:
1983 vertaling: “Ek stel vyandskap tussen jou en die vrou, tussen jou nageslag en haar nageslag. Haar nageslag sal jou kop vermorsel en jy sal hom in die hakskeen byt.”
New King James Version: “And I will put enmity between you and the woman, and between your seed and her Seed; He shall bruise your head, and you shall bruise His heel.”
Let op dat die nageslag van die vrou (Eva) met ‘n hoofletter geskryf word “Seed”. Dit is ook die geval in die oorspronklike Engelse Joodse Bybel. Laasgenoemde stem ooreen met die Ou Testament van die Bybel. Dit wys daarop dat hier verwys word na die Messias, die Gesalfde. Met ander woorde, die Christus.

Grieks = Massiach

Hebreeus = Christos

Beide beteken: Gesalfde
3. Uit die nageslag
Die verbond met Abraham: Die nageslag van Abraham (Die volk tot redding van alle nasies) en die land Kanaän (Israel)

Genesis 17:7-8:”7Ek bring ‘n verbond tot stand tussen My en jou en jou nageslag en al hulle geslagte. Dit is ‘n blywende verbond: Ek sal jou God wees en ook die God van jou nageslag. 8Ek gee aan jou en jou nageslag die land waar jy as vreemdeling woon, die hele Kanaän, as ‘n blywende besitting, en Ek sal hulle God wees.”

Die verbond bevestig met Moses

By Sinai (Horeb): Eksodus 19:5-6:”5-6As julle My gehoorsaam en aan julle aan My verbond hou, sal julle uit al die volke my eiendom wees, ‘n koninkryk wat My as priesters dien, en ‘n gewyde nasie. Die hele aarde behoort immers aan My. Dit is wat jy aan die Israeliete moet vertel.” 

Die Messias steeds profeties uitgewys
Deuteronomium 18:18-19. “18Ek sal ‘n profeet vir hulle na vore laat kom, een van hulle volksgenote. Hy sal soos jy (Moses) wees. Ek sal My woorde in sy mond gee, en hy sal vir sy volksgenote alles sê wat Ek hom beveel. 19Ek sal self rekenskap eis van elkeen wat nie gehoorsaam is aan my woorde wat die profeet in my Naam sê nie.”  (ongeveer 1220 voor Christus geskryf)
Jesaja 16:4-5: “’4Neem Moab se vlugtelinge in beskerming, wees vir ons ‘n skuilplek teen dié wat vir ons wil vernietig!’ Wanneer die nood verby is, die verwoesting tot ‘n einde kom en dié wat die land vertrap, weg is, 5sal die Here in sy trou ‘n troon oprig, en daarop sal ‘n heerser sit uit die nageslag van Dawid. Hy sal betroubaar wees: hy sal hom beywer vir wat reg is, hy sal reg laat geskied.” (ongeveer 750 voor Christus geskryf)
Nageslag van Dawid (ongeveer 750 voor Christus geskryf)
Jesaja 9:5-6: “5Want ‘n Kind is vir ons gebore……6tot vermeerdering van die heerskappy en tot vrede sonder einde, op die troon van Dawid en oor sy koninkryk, om dit te bevestig en dit te versterk deur reg en deur geregtigheid, van nou af tot in ewigheid. Die ywer van die Here van die leërskare sal dit doen (53 vertaling).”
Jesaja 11:10: “In die tyd sal iemand uit die geslag van Isai ‘n vaandel wees vir die volke. Die nasies sal na hom vra, en sy woonplek sal hoë aansien geniet.” Die nageslag van Dawid: 2 Samuel 22:51. Sien ook Jesaja 11:1-2

Hoekom skryf Jesaja in die verlede tyd? Die Messias was vir hulle ‘n realiteit. Hy het die gebeure reeds gesien.
Jesus is inderdaad gebore uit die nageslag van Dawid:

Matteus 1:1……: “1Die geslagsregister van Jesus Christus, die Seun van Dawid, die Seun van Abraham: 2Abraham was die vader van Isak, Isak van Jakob……..”
4. Wie is die Gesalfde?
Psalm 2:2: “2Die konings van die aarde is in opstand, die leiers span saam teen die Here en teen Sy gesalfde en sê: ‘3Kom ons maak ons vry en gooi hulle juk af!’” (ongeveer 1000 jaar voor Christus geskryf)
Moontlike twyfel of Dawid profeties oor die Messias skryf word uitgewis deur byvoorbeeld Psalm 22:17-19: “17Soos honde omsingel hulle my, die bende misdadigers sak op my toe, hulle bind my hande en voete vas. 18Al wat teen my is, kan ek tel; hulle kyk na my met leedvermaak. 19Hulle verdeel my klere onder mekaar en trek lootjies oor my mantel.” (ongeveer 1000 jaar voor Christus geskryf). In Johannes 19:24 kan gelees word hoe die soldate Jesus se onderkleed oor geloot het. Die hele Psalm 22 verwys egter na die kruisiging, tot selfs die woorde van Jesus “My God, My God, waarom het U my verlaat” is voorspel.
Die Gesalfde
Johannes 12:1-8 “1Ses dae voor die paasfees het Jesus na Betanië toe gekom, waar Lasarus wat Hy uit die dood opgewek het, gewoon het. 2Daar het hulle vir Jesus ‘n ete gegee. Marta het bedien, en Lasarus was een van dié wat saam met Hom aan tafel was. 3Toe het Maria ‘n halfliter egte, baie duur nardusolie gebring en dit op Jesus se voete uitgegiet en Sy voete met haar hare afgedroog. Die hele huis is deurtrek met die geur van die reukolie……..7Toe sê Jesus: ‘Laat staan haar. Sy moes dit hou vir hierdie dag om My te salf vir My begrafnis. 8Die armes het julle nog altyd by julle, maar vir My het julle nie altyd nie.’”

Bevestiging deur Jesus, die Gesalfde

Lukas 4:16-21: “16Hy het ook in Nasaret gekom, waar Hy groot geword het, en soos sy gewoonte was, het Hy op die sabbatdag na die sinagoge toe gegaan. Toe Hy opstaan om uit die Skrif voor te lees, 17is die boek van die profeet Jesaja vir Hom aangegee, en Hy het dit oopgemaak en die plek gekry waar geskrywe staan: 18’Die Gees van die Here is op My omdat Hy My gesalf het om die evangelie aan armes te verkondig. Hy het My gestuur om vrylating vir gevangenes uit te roep en herstel van gesig vir blindes, om onderdruktes in vryheid uit te stuur, 19om die genadejaar van die Here aan te kondig.’”
5. Die Messias, die Wese van God in Jesus Christus (Gesalfde) op die aarde
Jesus se woorde met betrekking tot Abraham:

Johannes 8:56: “Abraham, julle voorvader, het hom daaroor verheug dat hy die dag van my koms sou sien, en hy het dit gesien en was bly.”

Moses het Jesus van aangesig tot aangesig geken (Deut 34:10) en het oor Jesus geskryf (Deuteronomium 18:15-19). Jesus bevestig dat Moses oor Hom geskryf het in Johannes 5:46: “As julle Moses geglo het, sou julle in My geglo het, want hy het van My geskrywe.”
Paulus verduidelik in Kolossense 1:15-16: “15Die Seun is die Beeld van God, van God wat nie self gesien kan word nie. Die Seun is die Eerste, verhewe bo die hele skepping. 16God het deur Hom alles geskep wat in die hemel en op aarde is: alles wat gesien kan word en alles wat nie gesien kan word nie, konings, heersers, maghebbers, gesagvoerders. Alles is deur Hom en vir Hom geskep.”

Paulus se eerste ontmoeting met die apostels het ongeveer 35 na Christus plaasgevind. Met ander woorde die getuienisse wat Paulus aangehoor het, asook sy eie openbaring en sy daaropvolgende skrywe dateer ten minste binne twee- tot vyf-jaar van die werklike gebeure.
Paulus skryf die brief aan die gelowiges in Rome voordat hy self in Rome was, maar skryf van hulle geloof in Christus. Hy noem selfs dat hy ook deur hulle geloof bemoedig moet word:

Romeine 1:7-12: “7Aan almal in Rome vir wie God liefhet en wat Hy geroep het om aan Hom te behoort. Genade en vrede vir julle van God ons Vader en die Here Jesus Christus! 8Allereers dank ek my God deur Jesus Christus oor julle almal, want in die hele wêreld praat die mense oor julle geloof. 9God, wat ek met hart en siel dien deur die evangelie van Sy Seun te verkondig, is my getuie dat ek gedurig in my gebede aan julle dink. 10Elke keer as ek bid, vra ek God of Hy dit nie uiteindelik vir my moontlik wil maak om julle te besoek nie. 11Ek sien baie daarna uit om julle te besoek, want ek wil ‘n geestelike gawe aan julle oordra om julle te versterk. 12Ek bedoel dat, as ek by julle is, ons deur mekaar se geloof bemoedig kan word, ek deur julle s’n en julle deur myne.”
Waar kom hierdie mense se geloof vandaan indien hulle nog nie deur Paulus besoek is nie?
1 Korintiërs 15:3-8: “3Die belangrikste wat ek aan julle oorgelewer het en wat ek ontvang het, is dit: Christus het vir ons sondes gesterf, volgens die Skrifte; 4Hy is begrawe en op die derde dag opgewek, volgens die Skrifte. 5Hy het aan Sefas (Petrus) verskyn, daarna aan die twaalf, 6en daarna aan meer as vyf honderd broers tegelyk, van wie sommige al dood is maar die meeste nou nog lewe. 7Daarna het Hy aan Jakobus verskyn en toe aan al die apostels. 8Heel laaste het Hy ook aan my, die ontydig geborene, verskyn.”
Hierdie mense het Jesus gesien na Sy opstanding uit die dood. Hulle is erg vervolg as gevolg van hulle geloof en het na Rome toe uitgewyk. Dit wys hoe oortuig hulle was van die feit dat Jesus Christus wel die Messias is.
Watter boodskap het die Bybel vir ons vandag bevestig deur die Seun (“Seed”) van die mens?

1 Johannes 5:10-12: “10Wie in die Seun van God glo, besit die getuienis in sy hart; wie God nie glo nie, maak Hom tot leuenaar, omdat hy nie die getuienis glo wat God oor Sy Seun gelewer het nie. 11En die getuienis behels dít: God het ons die ewige lewe gegee, en dié lewe is deur Sy Seun. 12Wie die Seun het, het die lewe; wie nie die Seun van God het nie, het ook nie die lewe nie.”

